
SU CALVONAIU IN FORESTA  

CANTENDE A SA LUNA  

 
Sempre istrada mi ses in sa dresta 

su cunfortu, s’aggiudu, s’allegria, 

cantas nottes e canta compagnia 

m’has fattu , luna cara, in sa foresta. 

E cantu non t’happo eo disizzadu 

cando manna apparias in s’orizzonte 

e no bidente a tie in cussu monte 

happo difficultades acciappadu. 

E cantas nottes che ses tramontada 

sutta su mantu ‘e sa robusta nue 

notte passende senza t’ider tue 

mi fisti , chissà cantu , bisonzada. 

Peldidu oltas meda mi so idu 

Imbuchende sa chea ’e su calvone, 

appende in manu unu lampione 

dae lughe paghissima assistidu. 

Ma no lu nego , già m’has aggiuadu 

Cando essias cumprida in nottes bellas , 

coronada dae lughidas istellas , 

m’has , tando , tue mannu aggiudu dadu…. 

 
Un carbonaio chiede alla luna di splendere alta in cielo affinché , come sempre ha fatto, possa aiutarlo a 

finire il suo duro lavoro.  

 


